
لەگ������ەڵ برادەراندا، رۆژانە س������ەردانی لقی چوارمان 
دەكرد، كە ئەو دەمە بارەگاكەی لە گوندی)هەرگێنە(
ی پێنجوی������ن بوو، هەتا ئ������اگاداری بارودۆخەكە بین، 
برووسكەیان  بۆ س������ەرەوە كرد، هەتا رێوشوێن ئەركمان 
بۆ دیاری بكەن، زۆربەی كاتیش������مان  لە گوێ چەم و 
ناو دارستانەكان، بەسەر دەبرد، رۆژانەش سێ چوار ژەم 
فڕۆكەكانی بەغدا بۆردمانی ناوچەكەیان دەكرد، بەڵام 
چونكە ناوچەكە سنووری بوو لە ترسی تەیارەشكێنەكانی 

ئێران، خێرا تێیان دەتەقان و هەڵدەهاتن.
هێش������تاوەكو گرووپەكەم������ان دەس������تبەكار نەبوو بوو، 
رۆژانە لە گوێ ئاوی سەر سنوورەكەی نێوان) بایەوە( 
و)بناوە سووتە( كاتمان بەسەر ئەبرد، بەتایبەتی لەگەڵ 
ئەحمەد  كاكە)نووری  خوالێخوش������بوو  نیشتمانپەروەری 
تەها(، حەزم دەكرد بدوێ و گوێبیستی بیرەوەرییەكانی 
ببم، لە هەنگاوی دروستبوونی پارتییەوە بە ڕابەرایەتی 
بارزانی نەم������رو رۆژانی كۆماری مەهاباد، زۆرجار بە 
تەوس������ەو تەنزەوە ئەدواو جارو ب������ارەش دیژلەمەیەكمان 
ئەخواردەوە،هەندێ رۆژیش هەر لەس������ەر لبادەكەی كاك 
نووری، هونەرمەندی مەزن )رەشۆل( ئەبووە میوانمان، 
ئیتر لەسەربووردەكانی شۆڕش������ەكانی شێخی نەمرەوە، 
باس ئەكراو هەندێ جاریش یادی مەزنە هونەرمەندانی 
جاران وەكە)س������ەید عەلی ئەس������غەری كوردستانی(و 

)ئەحەی ناسڕ( ئەكرا.
گێڕایەوە: ئەو دەمە هێشتا مێردمنداڵ بووم، كابرایەكی 
زێڕینگ������ەری جوولەكە میوانداری)ئەحەی ناس������ڕ(ی 
كردبوو، منیشی بانگهێش������ت كرد، دەمەو ئێوارە بەرەو 
گەڕەكی جوولەكان بووینەوە، خوان بە خۆشترین خواردن 
رازابوویەوە، بەر لە تێچریكاندنی گۆرانیبێژ فەخفوری 
و بلوورەكانی س������ەر رەفە گەچینە دی������وار نەزرەكانیان 
داگرت، ئیدی بڕوام بەوە كرد ئەو جۆرە گۆرانیبێژانە، 
وەك ئەحەی ناسڕو )سەید عەلی ئەسغەر( لە هەستان و 
پەردە پەردە هەڵكشانی دەنگیاندا بلوور و فەخفوری سەر 
رەف������ان وردو خاش بوون و بلووری پەنجەرەی داخراویش 

هاڕەی كردووە و بەربوونەتەوە.
هەر لەس������ەر بیرەوەرییەكانی وتی:) ئەحەی ناس������ڕ( 
خۆی بە قوتابی)ش������یێخ نووری شێخ ساڵح(ی شاعیر 
دادەنا، حەزی ئەكرد كاتێ)ش������ێخ ن������ووری( گورانی 
بووتایە، ئەو گوێگری بووایە، بۆ ئەوەی پتر شارەزای 

مەقامەكان بوایە.
وا رێكەوت لەگەڵ)شێخ نووری( سەردانێكی)تاران( 
بكەین ئەو دەمە باو باوی)دلكەش(بوو، ئەو شەوە مقامی 
دەشتی وت، منیش دەنگم لێ هەڵبڕی)دلكەش( هاتە 
خوارەوە و دەستی گرتم بۆ سەر شانۆكەو منیش چی 

)رووەو چیا، بەرەو شۆڕش(
)7(

ئەو ساتانەی ناسڕێنەوە

ئەحمەد سالار
مانگانە بۆ گوڵان دەینووسێت

هونەرم هەبوو لەو شەوەدا نواندم.
س������ەبارەت بە توانای دەنگی)ڕەشول( لە كاك)ئەمین 
لە  بیس������تبوو:خۆم گوێم  مەولود(ی خوالێخۆش������بووم 
مامۆس������تا)عەلی مەردان(ی مەزنە مقامبێژ بووە، كە  
ئەیووت:))ئ������اخ ئەگەر دەنگی رەش������ول م هەبوایە خوا 

شایەت موجیزەم ئەنواند((.
دیارە ئەو س������اڵانەی خوالێخوش������بوو)ئەمین مەولود( 
ل������ە كولێج������ی بازرگانی س������ەر بە زانك������ۆی بەغداد 
ئەیخوێند، لە رادیۆی ك������وردی بەغداد كاری ئەكرد، 
بەرنامەی)شیعروهەڵبەس������ت(ی پێش������كەش ئەكرد، كە 
لەس������ەرەتاكانی پەنجاكان������دا بوو، هەر ب������ەو بۆنەیەوە، 
شیعری)س������ت فاتیمە(ی مامۆستا )ئەحمەد هەردی( 
لە دوت������ۆی یەكێ لە بەرنامەكانی������ان خوێندبووەو، كە 
بە دەس������تی ل������ە مامۆس������تا)هەردی( وەرگرتبوو، كە 
مامۆستا لەسەر كوردایەتی لەسەر كارەكەی دەركرابوو، 
گێڕایەوە: هەر كە شیعری)س������ت فاتیمە(م خوێندەوە، 
مامۆس������تا)عەلی مەردان( بەر دەرگای ستۆدیۆكەی 
لێ گرتبووم و داوای ش������یعرەكەی لێكردم و دانیش������ت 
بە دەسخەتی خۆی نووسیەوەو هێندەی پێ نەچوو ئەو 
گۆرانیی یە هەمیش������ە زیندووەی لێ دەرچوو، لێرەداو 
هەر بەم بۆنەیەی مەردان و هەردییەوە كە دەستەملانێی 
دوو مەزنە كوردە، كۆپلەیەكی شیعری چەپكە گوڵێك 

بۆ)ست فاتمە( بەسەر ئەكەمەوە:
)فاتیمە، دوو چاوی مەستت پڕ تەلیسمی جوانییە.

پڕ شەڕابی خۆشەویستی و ئارەقی یەزدانییە
بەژن و باڵاكەت نموونەی هەیكەلی یۆنانییە
لار و لەنجەت مۆسیقایە، بەستەیە، گۆرانییە
بووكی رازاوەی خەیاڵم گیانەكەم ست فاتیمە
تاقە پرشنگێكی چاوت ئەو پەڕی ئاواتمە.(

 لە گەرمەی گێڕانەوەكانی سەر بووردەكانی رۆژانی 
رابوردوو دابوون، باس هاتە س������ەر باس������ی بایەخدان بە 
مێژووی كورد و س������ەر لە نوێ نووسینەوەی،  لە پڕدا 
جاحێلێكی لادیێ سڵاوی كرد و رووی كردە كاك)نوری(
و گوتی:مامۆستا كەپرێك لەو ژوورەوە گڕی گرتووە، 

ئەیان وت كەپری كاك)نوری(یە.
: كوژێنرایەوە؟ 

:پاش چی، پاش ئ������ەوەی دامركایەوە، لە جانتایەكدا 
هەندێ شڕو پرە و كاغەز و ماغەزی تیابوو، كە هەڵیان 

ڕشت نیوە سووتابوو بوو.
: ئەوە گشت سەروەت و س������ەرمایەكەی تەمەن بوو، 
چەند بەڵگەو وێنەو یاداش������تەكانم-  ئەوەش نەما، دیارە 

پۆساپۆرتەكەشم سووتاوە...
كەمێك دڵیمان دایەوەو هەستایین لەگەڵ چەند كوڕو 

كاڵێكدا رووە و كەپرە سووتاوەكە چووین.
كاك نوری بە ش������پرزەییەوە دەس������تی بۆ ش������تە نیوە 
سووتاوەكان بردوو تاك و تەرای كە كەمێك ئەناسرانەوە 
گل������ی دانەوەو ئەوانی دیكەی توڕدایە ناو ئەو ئاگرەی 
هێشتا دوكەڵی لێ هەڵئەسا- ئێمەش مات و مەلوول و 
بێدەنگ، بەوپەڕی هێمنییەوە سەیری یەكمان كردو بە 

دەنگێكی بریندارەوە فەرمووی:ئەوە ئەوانەش نەمان.
گەڕاینەوە ش������وێنەكەی خۆم������ان و كاك نووری هەر 
ئەمدی������وو ئەودیوی بە وێن������ە س������ووتاوەكاندا ئەكرد، 
هەندێكیانم لە دەست وەرگرت و لێیان ورد ئەبوومەوە بە 

ئومێدی  ئەوەی داخۆ چارەسەر ئەكرێن، یان نا؟
رووبەری ئەو وێنانە گرنگییەكی گەورەی مێژووییان 
هەبوو، بەتایبەت ئەوانەی پەیوەستی مێژووی خەباتیی 
بوون، كە زۆربەی������ان لەگەڵ )بارزانی نەمر( دابوو، لە 
رۆژانی كۆماری مەهابادو پاشان لە پاش گەڕانەوەی 
بارزانی نەمر و هەڤاڵانی لە وڵاتی)سۆڤیەت( لە چەند 
وێنەیەكیشدا لەگەڵ پێشەوا)قازی محەمەد(ی نەمر.

: كاك������ە نووری ئەمانە بپارێزە، ب������واری نوێكردنەوەو 
چاككردنەوەیان هەی������ە، گوناهە لە ناوبچن، ئەم وێنانە 
چەندین س������اتی رابوردوی راگرتووە و پاراس������توونی و 

جارێكی دیكە دروست نابنەوە.
كەمێ������ك باری دەروونی هاتەوە  وێنی خۆی و ئیدی 
كاك )رەشۆل( باس������ی كرد: سبەینێ بۆ نەشتەرگەری 
ئەچمە)سەردەشت(و پێوەندیم بە دكتۆرەكانی خۆمانەوە 

كردووەو  ئەمە دنیایە، كێ ئەزانی ئەتانبینمەوە!
برادەرە چایچییەكەم بانگ كرد: بۆ س������بەی نیوەڕۆ 
خواردنێكی باش������مان بۆ ئامادە بكە،  باشە برادەر ئەم 
هەموو گەڵامێوە ناسكە لێرە هەیە، بۆ رۆژانە مەنجەڵێ 

یاپراخی لێ دروست ناكەیت؟
خۆ هیچی وای تێناچێ.

سەری رەزامەندی بۆ لەقاندم.
دیارە چوونەكەی كاك)رەشۆل( كەوتبووە پاش نیوەڕۆ، 
وادەی نانخواردنمان هات و هات بەلامانەوە: بە قس������ەم 
ك������ردی یاپراخێكی پەلكە مێوم بۆ لێناون لە ماڵیش������ا 
لێنان������رێ، ئەوە لەگەڵ گۆش������تی ب������رژاودا ئەیهێنمە 
خزمەت������ان، ه������ەر ئەوەن������دەی بڵێی ی������ەك  و دوو نایە 
بەردەممان وفەرمووم ل������ێ كردن. زۆر تامەزرۆی بووم 
یاپراخێكیخرپنم نایە سەر قاپەكەی بەردەمم.. كەوچكم 
لێدا، بێ سوودبوو، بەدەست تێی بەربووم، نەخێرگەڵایەك، 
دووان ، سێیان ، چوار... بەحاڵ چەند دەنكە برنجێ لە 
ناویا خۆی گورگە كردبوو، ئەوە ئەوانیش سەیرم ئەكەن، 
هاورام لێ هەستا: ئەرێ برا لە من داوای یاپراخم لێ 

كردی، یان كەپرو ساباتم بۆ دروست بكەیت؟

هەر كە شیعری)ست فاتمە(
م خوێندەوە، مامۆستا)عەلی 

مەردان( بەر دەرگای 
ستۆدیۆكەی لێ گرتبووم و 
داوای شیعرەكەی لێكردم 
و دانیشت بە دەسخەتی 

خۆی نووسییەوەو هێندەی 
پێ نەچوو ئەو گۆرانیی یە 

هەمیشە زیندووەی لێ دەرچوو 

بەر لە تێچریكاندنی 
گۆرانیبێژ فەخفوری و 

بلوورەكانی سەر رەفە گەچینە 
دیوار نەزرەكانیان داگرت، 
ئیدی بڕوام بەوە كرد ئەو 
جۆرە گۆرانیبێژانە، وەك 

ئەحەی ناسڕو )سەید عەلی 
ئەسغەر( لە هەستان و پەردە 
پەردە هەڵكشانی دەنگیاندا 
بلوور و فەخفوری سەر رەفان 

وردو خاش بوون و بلووری 
پەنجەرەی داخراویش هاڕەی 

كردووە و بەربوونەتەوە.

لە هەوراماندا 
هونەر هونەرمەند پەروەردە دەكات

 دارا هەورامی

 هونەرو هونەرمەند دوو وش������ەی پێكەوە بەستراون، ئەگەر 
یەكێكی������ان لەوی دیكە جیا بكرێتەوە، ئەوە بێگومان تای 

تەرازوو بە لاسەنگی دەوەستێت .
 ئەو فەرهەنگەی ك������ە هونەرمەند پەروەردە دەكات، وەك 
ئاوێنەی روو تەخت وەهایە، كە هونەرەكەی تێدا دەبینێتەوە. 
زۆرجار ئەو پرس������یارە لە هونەرمەند دەكرێت و پێی دەڵێن: 
چی تۆی كرد بە هونەرمەند؟ بێگومان لە وەڵامدا دەڵێ: 
هونەری راس������تەقینەی نەتەوەكەم، دیارە هونەریش بەها و 
ماك������ی تایبەتی خۆی هەیە و بە هەموو كەس������ێك ناڵێن 
هونەرمەند، تا خەسڵەتی هونەریی نەبێت، ئەوەش بەهۆی 
ئەوەیە كە ئەو هونەرمەندە، پابەند بێت بە خۆشەویس������تیی 
نیش������تمان و زێدی خۆی. هەڵبەتە مەبەس������تی من ئەو 
هونەرمەندانەی������ە كە بە ش������ێوەیەكی گش������تی لە هەموو 
بوارەكانی هونەردا كاردەكەن، بەڵام بە شێوەیەكی تایبەتی 
مەبەستم هونەرمەندی ئاواز و گۆرانی و موزیكی هەموو 
دەڤەرەكانی كوردستانە، لەوانەش هونەرمەندانی هەورامان، 

چونكە زیاتر ئاش������نایەتیم لەگەڵیاندا هەیە. زۆر جار لە 
مەجلیسەكانی هونەرمەندانی هەوراماندا دادەنیشم، باسی 
ئەوەیان لەگەڵدا دەكەم كە راژەی هونەری رەسەنیی خۆیان 
بكەن، نەكەونە ش������وێن لاس������ایی و چاولێكەریی هونەری 
بێگان������ە، چونك������ە هونەرمەند دەبێت لە خۆیەوە دەس������ت 

پێبكات و ستایلی خۆی هەبێت. 
هەر لە دێر زەمانەوە واتایەكی دی هونەر و ئاواز و گۆرانی 
و ش������ایلۆغان لە هەوراماندا باو بووەو ئارەزوویان لێ بووە. 
هونەر و ئاواز و گۆرانی بەلای منەوە لە ئاوایی و گوند 
و لادێكان������دا پاكژ و خاوێنترە لە رووی دەنگەوە، بەڵام لە 
بواری تەكنیك و پێش������كەوتنەوە تا ئێستا لە شارەكاندایە. 

ئەوەش هۆكەی بۆ دوو لایەن دەگەڕێتەوە:
یەكەم: ئەو رژێمانەی كە حوكمی كوردس������تانیان كردووە، 
هەموو گون������د و ئاواییەكانیان وێرانەخاك كردووە، چونكە 
لانكەی پەروەردەكەری هونەرمەندی پێش������مەرگە بوون و 

سەرچاوەی شۆڕش لە گوندەكاندا بڵێسەی سەندووە .

دووەم: نەبوونی ئاو و كارەباو خزمەتگوزارییەكان لەهەموو 
ئەو گوندانەدا، تا رووخانی رژێمی عێراق و هاتنەكایەی 
بواری میللی و نەتەوەیی لە س������اڵی )1991( ـەوە، بەڵام 

ئێستا هونەرمەندانی لادێكانمان لە گەشەدان .
هونەرو موزیكی هەر میللەت و نەتەوەیەك بۆ هێشتنەوەو 
فەرهەنگ و هونەری ئەو نەتەوەیە كاریگەریی گەورەی 
هەی������ە. ئەو نەتەوانەی كە دەنگ و رەنگیان كپ كرابوو، 
وەك نەتەوەی ئێمە، هەردەم لەلایەن داگیركەرانی وڵاتەوە، 
رێگەیان نەداوە بە بیرو هۆشی خۆیان هونەر پەخش بكەن، 
تا ئێس������تاش كە راگەیاندنی خۆماڵیمان هەیە، هونەری 
كوردس������تان لە هەموو كەناڵ و رادی������ۆ و )tv( یەكاندا 
بە یەكس������انی پەخش ناكرێت، ئ������ەوەش بە هۆی نەبوونی 
كەسی شیاوە لە شوێنی شیاو، دەنا ئەو وڵاتانەی كە شێوە 

دیالێكتیان زۆرە كەناڵی شێوەییشیان زۆرە.
 بە پێچەوانەوە لە كوردس������تاندا )30( كەناڵی لۆكاڵی و 
دەزگای سەتەلایت هەیە، كەچی لێرەو لەوێ وەك دقنەی 
فەق������ێ گۆرانییەكی هەورامان لێ دەدرێت! دیارە ئەوەش 
نەبوونی هزری نەتەوەیی و نەبوونی كاری ش������ارەزا وای 
كردووە، ك������ە دیالێكتی هەورامان ب������ە هەموو ماچۆگۆ 
زمانەكانیەوە فەرامۆش كراون! خۆ ئەگەر هونەرو ئاوازی 
گۆرانیی هەورامان لە هونەری كوردی بكرێتەوە، دیسان 
تای تەرازو لاس������ەنگ دەوەس������تێت، هەروەها پەروەردەی 

هونەریش دوادەكەوێت. 
بێگومان تا زیاتر هونەر پێشبكەوێت، گەل و وڵات ئاوەدان 
و زیاتر ناس������راو دەبێت بە هەردوو دیوی وڵات و جیهاندا، 
ئەو هەموو ئاواز و گۆرانییانە كە ئەمڕۆ پێشكەش دەكرێن 
بە تایبەتی هەندی گۆرانیبێ������ژی نەزان، ئەوەش دووبارە 
ناپەروەردەی������ی و دواكەوتوویی ئ������ەو بەناو هونەرمەندە لە 

رەوتی هونەری جیهان نیشان دەدات.
 لە كتێبی هەورامان باش������تر بناس������ن، لە لاپەڕە )96(دا 
هاتووە: »مۆسیقای هەر گەل و نەتەوەیەك پشتیوانییەكی 
گەورەیە بۆ فەرهەنگ و هونەری ئەو گەلە، مۆسیقای 
هەر گەلێكیش س������ینگ بە س������ینگ و پش������ت بە پشت 
هاتووەتە خوارەوە و مۆسیقای هەورامان تا ئەندازەیێ لەناو 
هەورامییەكاندا رەسەنی خۆی پاراستووە و گۆرانییەكانی 
هەورامانیش لەگەڵ ژیان������ی خەڵكیدا پەیوەندی هەیە« 
پەیوەس������ت بوونی ئاواز گۆرانی هەورامان لە بناغەدا لە 
كانگای هەڵقوڵاوی ژێرخانی خۆیەوە، سەرچەمەكەی لە 
تاڤگەی بەفراوی )بڵ( و )وەزەنێ( و )بەڵخە( و سیروانی 
دواو، لەژێر تاپیرە بەردینەكانی )كۆسەی هەجیج( و )پیر 
شالیاری زەردەشتی( ئارامی و رەسەنایەتی و پەروەردەی 
هونەرو هونەرمەندی هەورامانی، بەیەك ئاراستەی پتەو 

جێگیر كردووە.

- لەهەمان سەرچاوە لە لاپەڕە )96(دا هاتووە: مۆسیقای 
هەورامان بریتییە لە س������ێ چەش������ن، یەكەم مۆس������یقای 
ناوخۆیی كە هەر س������اڵ یەكێ ل������ە گۆرانییەكانی گوڵ 
ئەكا، دووەم مۆسیقای فۆلكلۆری بە شمشاڵ ئەگوترێ، 
س������ێیەم مۆسیقای س������یاچەمانە كە لەدەنگی جۆربەجۆر 
پێكدێ و دەنگی سینگ و دەنگی گەروو و دەنگی سەر 
لەوەدا تێكەڵاوە و ئەمەش هۆی سەرس������ووڕمانییە كە لە 

هەرسێ دەنگەكە كەڵك وەرئەگرن«.
هەر س������اڵێك چەند ئاوازێكی نوێی رەسەن بە كۆرپەیی لە 
وڵاتی خڤەنیرەتە دێتە كایەی پێشكەوتن و هونەرمەندی 

پەروەردەكراو دێنێتە بەرهەم .
ئ������اوازی فۆلكلۆری بە فۆرمەل������ەی هەورامانی نەبێت 
)ئەدا( و شێوازی تێكدەچێت، تەنها گەرووی هونەرمەندی 
پەروەردەكراو بە بەفراوی چیای شاهۆ، ئەو ئاوازە لەنگ 

نابێت .
ئاوازی بەرزە چڕی س������یاچەمانە، ئەوەش سروود گەلی 
گات������اكان و نەوەدو نۆ پی������رەی هەورامانە، بۆیە بنەمای 
ئ������ەو قوتابخانەیە هەر هەورامانە، ئ������ەوەش دەوڵەمەندی 
زمانە، وشەی رەسەن هونەرمەندی گۆشكراوی ئاهورایی 
نەبێت، ئەو ئاوازانە بە هەموو گۆرانیبێژێك، ئەو ئاوازانە 
ناچڕێنەوە، هەر وەكو فەرموویانە هەموو سیاچەمانەچڕێك 
گۆرانیبێژە، بەڵام هەموو گۆرانیبێژێك س������یاچەمانەبێژ 

نییە.
لە هەمان سەرچاوەدا، لە لاپەڕە )97(دا هاتووە: لە دەوری 
كۆنا لە هەورامان خەڵك هەموو س������روودیان ئەخوێندەوە و 
س������روود یەكێ لە هەوا كۆنەكان������ی هەورامانە و بریتییە 
لە حەوت چەش������ن: سروودی هجران، س������روودی حەیران، 
سروودی سۆز، سروودی خەس������رەوانی، سروودی خاكی، 
سروودی كوردی، س������روودی نەتەوایەتی، وەكو قاسیدی 

تووكانی )1224ی كۆچی( لەم بارەوە ئەڵێ:

»چاوەش نەوایێ لێدەرچەنی رۆد
تۆ واچە پەرێم گۆرانی و سرۆد

سرۆدی كوردی و سرۆدی هیجرانی
سرۆدی خاكی و سرۆدی حەیران

سرۆدی میللی و سۆز: خەسراوانی
بچڕ پەرێ وێت هەتا مەتوانی

گیان و زرگان پەرێ وێت شادكەر
خانا نەكیسا و باربەد یادكەر
چاوەش جەكونی وە ئاواز رۆد

لێدەر چەند هەواو واچە چەند سرۆد
تا من شادی كەم پەرێ وێم ئارۆ
چونكە ئی دنیا سوودێ نەدارۆ«

لە كوردستاندا )30( كەناڵی 
لۆكاڵی و دەزگای سەتەلایت 
هەیە، كەچی لێرەو لەوێ 

وەك دقنەی فەقێ گۆرانییەكی 
هەورامان لێ دەدرێت! دیارە 

ئەوەش نەبوونی هزری نەتەوەیی 
و نەبوونی كاری شارەزا وای 

كردووە، كە دیالێكتی هەورامان 
بە هەموو ماچۆگۆ زمانەكانیەوە 

فەرامۆش كراون

پەیوەست بوونی ئاواز گۆرانی 
هەورامان لە بناغەدا لە كانگای 

هەڵقوڵاوی ژێرخانی خۆیەوە، 
سەرچەمەكەی لە تاڤگەی 

بەفراوی )بڵ( و )وەزەنێ( و 
)بەڵخە( و سیروانی دواو، 
لەژێر تاپیرە بەردینەكانی 
)كۆسەی هەجیج( و )پیر 

شالیاری زەردەشتی( ئارامی 
و رەسەنایەتی و پەروەردەی 

هونەرو هونەرمەندی هەورامانی، 
بەیەك ئاراستەی پتەو جێگیر 

كردووە


